საქართველოს შრომის, ჯანმრთელობისა და სოციალური დაცვის მინისტრი

ბრძანება
თბილისი								2018 წ.


საქართველოში ნაციონალური GMP-ის (კარგი საწარმოო პრაქტიკის) სტანდარტისადმი შესაბამისობის დადგენისა და GMP-ის (კარგი საწარმოო პრაქტიკის) ნაციონალური ინსპექტორატის ჩამოყალიბების უზრუნველსაყოფად გასატარებელ ღონისძიებათა შესახებ 

[bookmark: _GoBack]„ფარმაცევტული წარმოების საერთაშორისო, რეგიონული და ნაციონალური GMP-ის (კარგი საწარმოო პრაქტიკის) სტანდარტების ნუსხის აღიარების და წარმოების ნაციონალური GMP-ის (კარგი საწარმოო პრაქტიკის) სტანდარტის განსაზღვრისა  და დანერგვის   შესახებ“ საქართველოს მთავრობის 2010 წლის 16 ნოემბრის N349 დადგენილების შესრულების მიზნით, „საქართველოს შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“ საქართველოს მთავრობის 2005 წლის 31 დეკემბერის N249 დადგენილებით დამტკიცებული დებულების მე-5 მუხლის მე-2 პუნქტის „ნ“ ქვეპუნქტის შესაბამისად, ვბრძანებ: 

1. დაიწყოს მოსამზადებელი სამუშაოები საქართველოში ნაციონალური GMP-ის (კარგი საწარმოო პრაქტიკის) სტანდარტისადმი შესაბამისობის დადგენისათვის და GMP-ის (კარგი საწარმოო პრაქტიკის) ნაციონალური ინსპექტორატის ჩამოსაყალიბებლადის მიზნით, საქართველოს შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) სახელმწიფო კონტროლს დაქვემდებარებული სსიპ „სამედიცინო საქმიანობის სახელმწიფო რეგულირების სააგენტოს“  (შემდგომში - რეგულირების სააგენტო) ბაზაზე. 
2. დაევალოს: 
ა)  რეგულირების სააგენტოს უზრუნველყოს ინსპექტორატის ჩამოყალიბებისათვის შესაბამისი კანდიდატთა შერჩევა არაუგვიანეს 2018 წლის 10 მარტისა. ამ მიზნით: 
ა.ა) შექმნას შესარჩევი კომისია, სამინისტროს წარმომადგენელთა მონაწილეობით. 
ა.ბ) სამინისტროსთან შეთანხმებით, განსაზღვროს შესარჩევ კანდიდატთა საკვალიფიკაციო მოთხოვნები და სამუშაოთა აღწერილობა; 
ა.გ) უზრუნველყოს კანდიდატთა შერჩევის პროცესის უზრუნველსაყოფად საჭირო სხვა საკითხების გადაწყვეტა. 
ბ) სამინისტროს ეკონომიკურ დეპარტამენტს, რეგულირების სააგენტოს ბაზაზე ინსპექტორატის ჩამოყალიბების უზურნველსაყოფად საჭირო საფინანსო-ეკონომიკური საკითხების გადაწყვეტა.
გ) სამინისტროს მასმედიასთან და საზოგადოებასთან ურთიერთობის დეპარტამენტს, შერჩევის პროცესის მაქსიმალური გამჭვირვალობის მიზნით, სათანადო ღონისძიებების გატარება. 
3. ბრძანება ძალაშია ხელმოწერისთანავე. 

